
P R E D S J E D N I K U 
SKUPŠTINE GRADA NOVOG PAZARA 

 
Na osnovu člana 44. stav 1. i člana 149. Statuta grada Novog Pazara („Službeni list grada 
Novog Pazara“, broj 6/19), člana 44. stav 1. i člana 138. stav 1. Poslovnika Skupštine grada 
Novog Pazara („Službeni list grada Novog Pazara“, broj 6/19) podnosimo PRIJEDLOG 
ODLUKE O PODNOŠENJU INICIJATIVE ZA IZRADU DOPUNE PROJEKTA 
REKONSTRUKCIJE ULICE GENERALA ŽIVKOVIĆA, sa prijedlogom da se, shodno članu 
109. Poslovnika Skupštine grada Novog Pazara, uvrsti u dnevni red na  sjednici Skupštine 
grada koja će se održati 12. septembra 2022. godine. 
 
Ovlašteni predstavnik Odborničke grupe SDA Sandžaka po ovoj tački dnevnog reda je 
zamjenik predsjednika odborničke grupe mr. Emir Ašćerić. 
 
 
 
 

Predsjednik odborničke grupe 
Ahmedin Škrijelj 

 

 

 

 

 

 

 

 

 

 

 

 

 

 

 

 



PRIJEDLOG 
 

Na osnovu člana 20, stav 1. tačka 2, 3, 8. i 15. Zakona o lokalnoj samoupravi („Sl. glasnik 
RS“, broj 129/2007, 83/2014 – dr. zakon, 101/2016 – dr. zakon i 47/2018), člana 15. stav 1. 
tačka 2. i 22. i člana 46. stav 1. tačka 7, 22, 31. i 76.. Statuta Grada Novog Pazara 
(„Službeni list Grada Novog Pazara“ br. 6/19), Skupština grada Novog Pazara na sjednici 
održanoj 12. septembra 2022. godine donosi 
 

O D L U K U  
O PODNOŠENJU INICIJATIVE ZA IZRADU DOPUNE PROJEKTA REKONSTRUKCIJE 

ULICE GENERALA ŽIVKOVIĆA 
 

Član 1. 
Ovom odlukom pokreće se inicijativa za izradu dopune projekta rekonstrukcije Ulice 

Generala Živkovića, odnosno rekonstrukcije fekalne i kišne kanalizacije u ovoj ulici. 
 

Član 2. 
Skupština grada Novog Pazara konstatuje da projekat rekonstukcije Ulice Generala 

Živkovića, izrađen ove godine, a koji obuhvata kat. parcelu 1134/1 KO Novi Pazar, kao 
pristupna saobraćajnica do poslovne zone Mur u Novom Pazaru, mora obuhvatiti i 
rekonstrukciju kanalizacione mreže u ovom dijelu koji se rekonstruiše. 

Fekalna i kišna kanalizacija u ovom dijelu ulice je stara više od 40 godina, a samim 
tim i postojeće azbestne cijevi su zastarjele i predstavljaju opasnost po zdravlje građana, te 
je neophodno, prilikom rekonstrukcije Ulice zamijeniti cijevi, odnosno isprojektovati novu 
kanalizacionu mrežu, kako bi u izvođenju radova rekonstrukcije saobraćajnice biti i izvedeni i 
novi hidtotehnički radovi. 

Član 3. 
Skupština grada Novog Pazara traži od Gradskog vijeća grada Novog Pazara da 

preduzme zakonom propisane radnje u cilju izrade dopuna projekta rekonstrukcije Ulice 
Generala Živkovića. 

 
Član 4. 

Ovu odluku dostaviti Gradskom vijeću grada Novog Pazara. 
 

Član 5. 
Ovu Odluku objaviti u „Službenom listu Grada Novog Pazara“. 
 
 

 
SKUPŠTINA GRADA NOVOG PAZARA 

                                              
Broj:  
U Novom Pazaru, 12.09.2021. godine                  
 

PREDSJEDNICA 
Dr. Anela Šemsović 



O B R A Z L O Ž E NJ E: 
 
Pravni osnov:  
Pravni osnov za donošenje ove odluke sadržan je članu 20, stav 1. tačka 2, 3, 8. i 15. 
Zakona o lokalnoj samoupravi („Sl. glasnik RS“, broj 129/2007, 83/2014 – dr. zakon, 
101/2016 – dr. zakon i 47/2018), članu 15. stav 1. tačka 2. i 22. i člana 46. stav 1. tačka 7, 
22, 31. i 76. Statuta Grada Novog Pazara („Službeni list Grada Novog Pazara“ br. 6/19). 
 
Razlozi za donošenje odluke: 
Projekat rekonstrukcije Ulice Generala Živkovića koji obuhvata kat. parcelu 1134/1 KO Novi 
Pazar, kao pristupna saobraćajnica do poslovne zone Mur u Novom Pazaru, izrađen je ove 
godine i nije obuhvatio rekonstrukciju kanalizacione mreže u ovom dijelu koji se 
rekonstruiše. 
 
Fekalna i kišna kanalizacija u ovom dijelu ulice je stara više od 40 godina, a samim tim i 
postojeće azbestne cijevi su zastarjele i predstavljaju opasnost po zdravlje građana, te je 
neophodno, prilikom rekonstrukcije Ulice zamijeniti cijevi, odnosno isprojektovati novu 
kanalizacionu mrežu, kako bi u izvođenju radova rekonstrukcije saobraćajnice biti i izvedeni i 
novi hidtotehnički radovi. Također, proteklih decenija došlo je do drastičnog povećanja 
koncentracije stanovništva u ovom dijelu grada, što je dodatno opteretilo ranije 
isprojektovanu kanalizacionu mrežu. Isto tako, novi projekat rekonstrukcije Ulice predviđa i 
povećanje betonskih i asfaltnih površina, odnosno smanjenje zelenih, što izaziva potrebu za 
povećanjem kapaciteta kišne kanalizacije. 
 
Budući da su radovi na rekonstrukciji započeti, a da se prilikom rekonstrukcije saobraćajnice, 
mogu izmijeniti i kanalizacione cijevi, prijeko je potrebno, kako iz ekonomskih razloga, tako i 
iz razloga smanjenja ugrožavanja zdravlja ljudi i negativnog utjecaja na životnu sredinu, 
zamijeniti zastarjelu mrežu kanalizacije u toku ove rekonstrukcije. 
 
 
Objašnjenje pojedničanih rješenja propisanih ovom odlukom: 
Član 1. Utvrđen je predmet odluke. 
Član 2. Utvrđeni su razlozi za izradu dopuna projekta. 
Član 3. Zatraženo je od Gradskog vijeća izvršenje ove odluke. 
Član 4. Propisana je obaveza dostavljanja ove odluke Gradskom vijeću. 
Član 4. Propisana je obaveza objavljivanja ove odluke u „Službenom listu grada Novog 
Pazara“ 
 
 
 
Finansijska sredstva potrebna za realizaciju ove biće obezbijeđena budžetom Grada. 
 
 


